
Beidh scéalta á n-insint agam go brách faoin tréimhse a chaith mé ar an Seimeastar
Gaeltachta i gCarna. Cé go bhfuil sé suite ar imeall thiar na tíre, tá Carna i gcroílár Ghaeltacht
Chonamara. Tá eolas ar gach cloch, linn is trá ag an bpobal mionteanga seo a chuir ardluach i
gcónaí ar a n-oidhreacht.

Ní raibh mé riamh in Iorras Aithneach cheana. Bhí na daoine áitiúla i gCarna chomh cairdiúil
agus cabhrach i gcónaí. Chuir siad fáilte breá taitneamhach romhainn mar ghrúpa. Ní raibh
mé in ann pionta a ól gan seanleaid éicint ar stól an bheáir a rá “ní aithním thú”. Is léir dom go
bhfuil rud éicint ar leith a tharraingíonn daoine go dtí an áit dhraíochtúil seo agus chuidigh
foireann Ionad an Acadaimh linn a bheith páirteach sa phobal saibhir seo.

Is é an Seimeastar Gaeltachta an t-eispéireas is fearr a bhí agam fós agus mholfainn do chuile
dhuine tabhairt faoi, chun fíorbhlas a fháil den teanga, den chultúr is den tírdhreach. Taobh
amuigh de na ranganna, bhí neart imeachtaí againn ar nós ranganna amhránaíochta, seisiúin
folláine, cadhcáil agus turais spéisiúla.

Fós smaoinaoimse ar an radharc ar na Beanna Beola, “maidin fhómhair le héirí an lae”, agus
cuireann siad gliondar ar mo chroí. Táim chomh buíoch go ndeachaigh mé ar an Seimeastar
Gaeltachta agus ar an taithí saoil nua a bhronn sé orm i gCarna.
-Eilís Ní Scannláin
-



www.conamaralair.ie



www.conamaralair.ie



www.conamaralair.ie

F ó g r a í  É a g s ú l a :F ó g r a í  É a g s ú l a :

Bí linn ar an 17 Feabhra i Teach
Ghlinnsce le haghaidh Dioscó "80's
night" 
€10 ar an doras
Beidh an t-airgead a bhaileofar ag
dul i dtreo Peil na mBan Carna
Caiseal 
Tá an oíche seo le haghaidh daoine
os cionn 18 mbliana d'aois.

Cairdeas- 'Ag Obair as Láimhe Chéile'

Coirnéal Chomhrá

Bí i dteagmháil linn!

Meáin Shóisialta
Conamara Láir conamaralair

@ConamaraLair

Seanfhocal na
Míosa:

Fógra Séanta: Ní ghlacann Forbairt Chonamara Láir Teo./ Pleanáil Teanga Chonamara Láir
freagracht as aon ábhar ó tríú pháirtí atá curtha i gcló ar an nuachtlitir seo.


